
aux autres Chreftiens, & quoy que le plus ieune de
la troupe fon zele luy fait prendre 1'authorité de leur
parler. Mes freres, leur dit-il, nous pecherions de
fuiure la route qu’a monftré le Demon, tirons plu-
ftoft vers 1’occident d’olt plus fouuent les ennemis
abordent: fi Dieu nous veut fauorifer, le diable
n’aura point de part a fa gloire: fi nos camarades
infideles ont le fuccez qu’ils fe promettent, renongons
y tous de bon ceeur, pluftoft que de rien deuoir 2 leur
impieté. Auffi toft il eft obey, les infideles fuiuant
leur route d’vn cofté, les Chreftiens vont de 'autre.

Ie ne fcay fi Dieu eut égard aux prieres de ce
ieune Chreftien: quoy qu'il en foit, fans qu'il luy en
couftaft la vie, les Infideles & leur Demon fe trouue-
rent confus: ils rencontrerent en effet 1'ennemy,
mais ils n’en tuerent pas vn feul, la perte entiere
ayant efté de leur cofté, & la peur les ayant tellemét
faifi, que quoy qu’ils fuffent {ix fois en plus grand
nombre toute 1’armée fe diffipa, & 1a fe terminerent
les deffeins de leur guerre.

[8] En fuite de cela tout le long de 1'efté ce n’e-
{toient rien que nouueaux bruits de maffacres arriuez
I'vn {fur I'autre iufqu’au cceur du pays, & proche des
bourgades plus efloignées de l’ennemy, fans que
iamais on n’ait pti prendre que deux de ces Auantu-
riers, qui s’eftant aduancez trop indifcretement furent
furpris dans leurs embuches. Ce furent des victimes
deftinées pour le feu, & vn obiet de la cruauté natu-
relle A toutes ces Nations barbares; mais c'eftoient
des ames deftinées pour le Paradis. Ils n’eurent
pas pluftoft entendu les paroles des Peres qui y
coururent pour les inftruire, qu’ils fe rendirent aux
veritez de noftre foy, receurent le Baptefme, &



